
Республикалық «Жолда 
қабылдау» жедел акциясы 
барысында 19 мыңға жуық 
азаматқа кеңес берілді. 
Бұл жайында ҚР Ішкі істер 
министрі Ерлан Тұрғымбаев 
айтты, деп хабарлайды 
ҚазАқпарат тілшісі.

«Қазіргі қазақстандық 
полицияның өзекті 
міндеттерінің бірі 
қолжетімділікті, ашықтықты, 
жеделділікті арттыру 
және тұрғындармен өзара 
тиімді байланыс жасау 
болуы тиіс. Полицияда 
қазақстандықтармен кері 
байланыстың қажеттілігіне 
Қазақстан Республикасының 
Тұңғыш Президенті - Елбасы 
айырықша назар аударған 
болатын. Осыған байланысты, 
Ішкі істер министрлігі 
тұрғындармен жұмыс істеуде 
айтарлықтай өзгерістерді 
қарастыратын полицияны 
жаңа жұмыс моделіне 
көшіру бойынша жоспарлы 
жұмыстар жүргізуде. Осы 
ретте ІІМ 5-6 сәуір күндері 
жалпы республикалық 
«Жолда қабылдау» жедел 
акциясын өткізді. Бұл 
шара туралы көпшілікке 
тарату және тұрғындарды 
кеңінен қамту үшін алдын 
ала үш күн бұрын барлық 
БАҚ арқылы тұрғындарға 
акцияның мақсаты, міндеті 
және өткізілетін орындары 
хабарланды», - деді министр.

Оның атап өтуінше, 

қалаларда және ауылдық 
жерлерде арнайы 
жабдықталған автобустар 
базасында 250-ден астам 
жедел топ ұйымдастырылып, 
тұрғындарға қажетті кеңестер 
берді. Азаматтарға өздерінің 
кезек күттірмейтін мәселелерін 
шешу үшін күні бұрын 
жазылмай, кедергісіз, тікелей 
полиция департаменттерінің 
басшыларымен, сондай-
ақ әкімшілік, көші-қон 
және жергілікті полиция 
басшыларымен сөйлесу 
мүмкіндігі жасалды.

«Кабинеттен тыс» сыртта 
берілетін осындай кеңестер 
азаматтарға полициямен 
тікелей байланыс жасауына 
мүмкіндік тудырады, ал 
полицияның өз кезегінде 
халықпен өзара тиімді іс-қимыл 
жасасуды қалыптастыруға 
мүмкіндік береді. Қарапайым 

азаматтар - зейнеткерлер, такси 
жүргізушілері, қызметшілер 
үшін ресми емес жағдайларда 
өз проблемаларының 
жедел шешілуі өте тиімді 
болды. Сонымен «Жолдағы 
қабылдау» акциясының үш 
күні ішінде азаматтарға 19 
мыңға жуық кеңес берілді, 
халықтан сұрақтардың басым 
көпшілігі 11 мыңнан астамы 
екінші күні түсті, бұл халықтың 
осы акцияға көңіл аударуының 
артқанын көрсетеді», - деді 
ол.

Министр дерегінше, акция 
қорытындысында әкімшілік 
айыппұлдарды төлеу (4,3 
мың), халықты тіркеу (3 мың), 
жол қозғалысын ұйымдастыру 
(2,9 мың), автокөлікті тіркеу 
және қайта жабдықтау (2,8 
мың және 1,7 мың), сондай-
ақ жүргізуші куәлігін беру 
(2,3 мың) азаматтар үшін 

анағұрлым өзекті мәселе 
екендігі анықталған.  Сондай-
ақ азаматтардан полиция 
қызметін жақсартуға, оның 
ішінде қоғамдық, жол 
қауіпсіздігі, көші-қон және  басқа 
да мәселелерге  байланысты 
ұсыныстар жасалды.

«Бұл ағымдағы жылғы 27 
наурызда Үкімет және өңірлік 
әкімдер қатысуымен өткізілген 
кеңесте Қазақстан Президенті 
Қасым-Жомарт Тоқаевтың 
билік органдарының халықпен 
өзара іс-әрекет жасасудың 
жаңа форматына көшуі 
туралы берген  тапсырмасына 
толықтай сәйкес келеді. Бұдан 
басқа, ішкі істер органдарын 
жаңғырту барысында 
өңірлерде 170-тен астам 
полицияның фронт-офистері 
ашылды, онда кез келген 
азамат қажетті кеңес алады. 
Жылдың соңына дейін фронт-
офистердің саны 250-ге дейін 
жететін болады. Министрлік пен 
полиция департаменттерінің 
басшылығы апта сайын 
азаматтарды қабылдау 
жүргізеді, қабылдау кестесі 
ресми сайт пен әлеуметтік 
желілерде жарияланған.  
Біздің бастамамызбен өткен 
«Жолда қабылдау» акциясы 
тұрғындар үшін қажет болды. 
Бүгінде халық полициямен 
тікелей байланысты қажет 
етеді,  сондықтан да осындай 
іс-шаралар тұрақты түрде 
ұйымдастырылатын болады»,  
- деді Ерлан Тұрғымбаев.

Полиция жұмысының басты бағыты - ашықтық пен жеделдік

е

Латын әліпбиі бойынша 
сабақ өткізілді

2017 жылғы 26 қазанда Мемлекет 
басшысы Н. Назарбаев «Қазақ тілінің 
әліпбиін кириллицадан латын графикасына 
көшіру туралы» Жарлығына қол қойды. 
Аталған Жарлықты іске асыру мақсатында 
2018 жылғы 13 наурызда ҚР Премьер-
министрінің «2025 жылға дейін қазақ 
әліпбиінің латын әліпбиіне кезең - кезеңмен 
көшіру жобасын бекіту туралы» өкімі 
қабылданды.

Елбасы Н.Ә. Назарбаев «Болашаққа 
бағдар: рухани жаңғыру» атты бағдарламалық 
мақаласында 2025 жылдан бастап латын 
әліпбиіне көшуге кірісуіміз керектігін және 
болашақта барлық саладағы іс-қағаздар мен 
оқулықтар да осы қаріппен жазылуы тиіс екенін 
қадап айтты. Осыған байланысты Қостанай 
облысы әкімдігінің Федоров ауданы Тілдерді 
оқыту орталығының мамандары Қостанай 
ст. ЖПб Жаркөл станциясындағы ЖПб жеке 
құрамымен жаңа әліпби және емле ережесін 
таныстыру мақсатында кездесу өткізді.

Іс-шара барысында Орталықтың 
оқытушысы Мадина Мырзашева Президенттің 
қазақ тілін кирилицадан латын графикасына 
негізделген қазақ әліпбиінің 32 әрпінің жазылуы 
мен дыбысталуын көрсетті. Қатысушылар 
латын әліпбиіне көшу жөнінде ой-пікірлерін 
ортаға салып, түрлі тапсырмалар орындады. 

Сабақ полицейлердің латын 
графикасындағы қазақ тілінің әліпбиін 
пайдаланып диктант жазуымен аяқталды. 
Жаркөл станциясындағы Желілік полиция 
бөлімшесінің қызметкерлері Елбасының қазақ 
тілінің латын әліпбиіне көшу шешімін толық 
қолдайды.

Қостанай ст. ЖПб ІжСКТ

Көмек көрсетіп қайтты
Қазақстан Республикасы Ішкі істер 

министрлігінің Шырақбек Қабылбаев 
атындағы Қостанай академиясының күндізгі 
оқыту факультетінің 2-курс курсанттарынан 
жасақталған 20 курсанттан құралған көмек 
көрсету тобы «Дельфин» балалар үйіне 
көмек көрсетті.

Басшылық құрамының ұйымдастыруымен 
«Дельфин» балалар үйінің тәрбиелеушілерінің 
ұсынысымен 2-курс курсанттары көмек 
көрсетуге ат салысты. Айта кететін жайт, өткен 
айда балалар үйін көшіруге көмектесуге ат 
салысып, өсіп келе жатқан ұл-қыздарымызға 
жылы құшағымыздың әрдайым ашық екенін 
және әрқашан көмекке дайын екенімізді 
білдірген болатынбыз. Осы жолы барудағы 
мақсатымыз, көгалдандыру болды. Қазақ 
ешқашан жетімін жылатпаған, дәл осындай 
тәлім-тәрбиені бойымызға сіңіріп өскен қазақ 
деген елдің ұл-қыздары болғандықтан, көзіміз 
тірі кезінде біздің мемлекеттің балалар үйі 
ешқашан қараусыз қалмауын қадағалаймыз. 
Атадан келе жатқан тәртіпті жалғастыру, бұл 
жолы ауланы тазартып, жер аударып, ағаштар 
отырғыздық және де көздері жәутеңдеген 
Қазақстанның ертеңгі болашағы, өскелең 
балалардың көңіл-күйіне де мән бердік. 
Біздің мақсат материалдық қажеттіліктерін 
қамтамасыз ету ғана емес, сонымен қатар, 
олардың әлеуметтік қажеттіліктеріне де көңіл 
бөлуіміз керек. Ортаға, қоғамға деген түсінігін 
уақытында қателіктерін ұғындырып, ағат кеткен 
жерлерінің орнын толтыру. 

Академия басшылығының рұқсатымен, 
2-курстың курс басшылығының 
ұйымдастыруымен, 2-курс курсанттары 
«Дельфин» балалар үйіне көмек 
көрсеткендеріне дән риза және де 2-курс 
курсанттары сіздерге алғысын білдіреді. 
«Дельфин» балалар үйінің басшылығы 
да еңбекті еш жібермей, курсанттардың 
көмек көрсеткенін бағалап, басшылық 
құрамға өз өкілеттігі шегінде алғыс хатымен 
марапаттады.

В. ЗАВАРЫКО,
ҚР ІІМ Ш.Қабылбаев атындағы 

Қостанай академиясының 
2- курс бастығы

полиция майоры,
Г. МАКСЕТОВА,

2- курс курсанты

Тәлімгер - жас маманның кәсіби 
қалыптасуына көмектесу үшін 
тағайындалған тәжірибелі қызметкер. 
«Қостанай облысы ТЖД ӨС және 
АҚЖҚ» ММ басқарма аппаратының 
қабырғасында қызметкерлерді 
патриоттық және кәсіби тәрбиелеу 
мақсатында «Үздік тәлімгер» 
облыстық байқауы өтті. 

Іс-шараның басты мақсаты 
тәлімгерлердің жас қызметкерлермен 
жұмысын ұйымдастыру деңгейін 
арттыру, кәсіби қызметті дамыту, 
жастарды тәрбиелеу, тәлімгерліктің рөлін 
арттыру және кәсіби тәжірибе алмасу 
болып табылады. Оған бөлімшелердің 
25 қызметкері қатысты. Байқау екі 
кезеңнен тұрды. Өрт сөндіруші-
құтқарушылардың ептілігін, жеделдігін 
және хабардарлығын тексерді. Мақсатты 
тәрбиешілер жауынгерлік киім кию 
және қос құтқару ілмегін тоқу бойынша 
жарыстарда сынға түсті. Содан кейін 
тест өткізілді, онда олардың азаматтық 
қорғау органдарының нормативтік-
құқықтық актілерін білуі тексерілді. 

Тәлімгер қызметінің негізгі 
жақтарының бірі - жас қызметкерді 
оның еңбегінің маңыздылығы мен 

қажеттігіне сендіру. Қызметтің алғашқы 
күнінен бастап жас қызметкерлердің 
ішкі істер органдарының алдына 
қойылған міндеттерді шешуде 
өздерінің рөліне мемлекеттік көзқарас 
қалыптастыруы қажет. Ең бастысы - 
оны өзі мен айналасындағыларға толық 
жауапкершілікті сезінуге, дербестік пен 
ұжымға дайындау.

Төтенше жағдайлар саласына 
жұмысқа келген жас қызметкер – бұл 

жаңа күш және халықтың тыныштығы 
мен қауіпсіздігін қорғауға, төтенше 
жағдайлар саласының имиджін 
көтеруге, зардап шеккендерге 
уақытында көмек көрсетуге ниет 
білдірген саналы азамат. Сонымен 
қатар жұмысқа жаңадан қабылданған 
жас қызметкер ұжымда белгіленген 
тәртіп пен ережелерді меңгеруі, 
өз қажеттіліктері мен мүдделерін 
бөлімшелерде қабылданған 
құндылықтармен байланыстыруы 
тиіс. Сондықтан да ұжымның барлық 
мүшелері жас маманды тәрбиелеуге 
өз үлесін қосуы тиіс. Жас және аға 
буынды топтастырған оқиғаларға толы 
күн барлық қатысушыларға көптеген 
әсер қалдырды.

Конкурс қорытындысы бойынша 
үздік тәлімгерлер марапатталды: 

бірінші орынды Рудный қ. 1-МЖ бөлімше 
командирі Юрий Малый жеңіп алса, 
екінші орынды Қашар к. 13-ӨСБ бөлімше 
командирі Камеш Бектасов, үшінші 
орынды Затобол к. 10-ӨСБ бөлімше 
командирі Азамат Төртқара иеленді.

«Қостанай облысы ТЖД ӨС және 
АҚЖҚ» ММ баспасөз қызметі

«Үздік тәлімгер» облыстық байқауы

Әзіл – кейбір 
адамдардың өмірінің бір 
бөлшегіне айналды десек те 
болады. Себебі, жайдарман 
ойындары арқылы 
қатысушылар өздерінің 
әзілдерімен қоғамда болып 
жатқан жайттарды жеткізіп 
жатады. 

Жалпы қазіргі уақытта 
елімізде жайдарман 
ойындары жаңаруда. 
Қазақстан Республикасының 
Тұңғыш Президенті Н.Ә. 
Назарбаев биылғы 2019 
жылды «Жастар жылы» деп 
жариялағаны баршамызға 
мәлім. Сол себепті, еліміздің 
білімді де білікті жастары 
қай салада болсын еліміздің 
болашағының дамуына үлес 
қосу жолында өздерінің түрлі 
жобалары мен тың идеяларын 
ұсынуда. Жайдарман 
ойынының қатысушылары 
да сахна төрінде аталмыш 
жоба аясында белсенділік 
танытуда. Осы жоба аясында 
ұйымдастырылып, жайдарман 
қонақтарына ерекше көңіл 
күй сыйлаған 2019 жылдың 8 
сәуірінде Қостанай қаласы, 
Е.Өмірзақов атындағы 
облыстық филармонияда 
ұйымдастырылып өткізілген 
Жайдарман лигасы 1/8 
финалы. 

Аталған ойын лигасына 
Қазақстан Республикасы Ішкі 
істер министрлігінің Шырақбек 
Қабылбаев атындағы Қостанай 
академиясының «Ішкі істер 
құрамасы» командасы белсене 
қатысып, өнер көрсетті. 
Жайдарман ойын лигасы тек 

1 сайыстан құралды. Сайысқа 
қатысып, өнер көрсеткен 
Жайдарман командасы 
мүшелері көрермендерге 
қоғамда орын алып жатқан 
кейбір мәселелерді сынға 
алып, жайдары әзілдер 
арқылы жеткізді. 

Сондай-ақ, айта кетер 
жайт, көрермендердің ішінде 
1-3 курс курсанттары да 
жайдарман қатысушыларын 
тамашалап, қолдау 
көрсетті. Жайдарман ойын 
лигасы бойынша жиналған 
қаражат ауруға шалдыққан 
5 жасар Жумабаева Анель 
Калихановнаның Қытайда 
ем алуына байланысты 
жұмсалатын болады. 
Кішкентай бүлдіршініміздің ем 
алып, жазылып кету жолында 
қайырымдылық шарасы 

ұйымдастырылды. Осы 
қайырымдылық шарасына 
75 курсант қатысты. Жалпы, 
сайыс қорытындысы бойынша 
«Ішкі істер құрамасы» өз 
қоржындарына 1000 ұпайды 
еншіледі. Өз кезегінде «Ішкі 
істер құрамасы» қолдау 
көрсеткені үшін Қазақстан 
Республикасы Ішкі істер 
министрлігінің Шырақбек 
Қабылбаев атындағы Қостанай 
академиясының басшылығына 
алғыстарын білдіреді. 

«Күлдіре білу де – өнер» 
демекші өздерінің өнерлерін 
сахна төрінде көрсете білген, 
көңілді әзілдерімен бөлісіп, 
кеш қонақтарына көтеріңкі 
көңіл күй сыйлаған Академия 
курсанттарынан құралған 
«Ішкі істер құрамасына» 
алғысымыз шексіз. Шынымен 

де, көрермендерге күлкі 
сыйлау, қоғамдағы келеңсіз 
жайттарды сынға алып, 
әзілмен жеткізу - кез келген 
жанның қолынан келетін іс 
емес. Сондықтан,«Ішкі істер 
құрамасына» биылғы «Жастар 
жылында» жарасымды, 
жайдары жақсы әзілдерімен 
көрермен көзайымына 
айналып, бұдан да биік 
асуларды, бұдан да биік 
белестерді бағындыра берсін 
демекпіз. 

Э. КАНАТЧИНА,
ҚР ІІМ Ш.Қабылбаев 

атындағы Қостанай 
академиясының

3- курс курсанты, 
полиция кіші сержанты 

Қоғамда орын алып жатқан кейбір мәселелерді сынға алады...

18 с уiр 2019 ж.е

Вокзалда бірлескен 
оқытулар өткізілді
2019 жылғы 11 сәуірде Қостанай 

станциясындағы ЖПб қызметкерлері 
Қостанай облысының ТЖМ, Қостанай 
облысының өрт сөндіру қызметтерімен 
бірге Қостанай станциясындағы теміржол 
вокзалында жалпы көлемі 48 ш.м өрт 
ошақтарын оқшаулау бойынша бірлескен 
өрт-тактикалық оқытуларын өткізді.

Өрт қауіпсіздігі жөніндегі жаттығулардың 
негізгі мақсаты – өр шығу барысында білімді 
және жедел іс-әрекеттеріне үйрету: өрт  
ошағын  сөндіру немесе оттың тарап кетуін 
болдырмау, ТЖМ хабарлау және адамдарды 
ғимараттанн ұйымдастырылған түрде 
шығару.

Аңыз бойынша қысқа мерзімге тұйықталу 
нәтижесінде өрт сигнализациясы іске 
қосылып, полиция қызметкерлдері вокзал 
жұмыскерлерімен бірге жедел түрде 
адамдарды шығара бастаған.

Бірнеше минуттан кейін өрт сөндірушілер 
оқиға орнына келді. Көруге қиын түтін 
ішінен зардап шегушіні екінші қабаттан 
тауып алып, өрт сөндірушілер шығарып, 
медициналық көмек көрсету үшін жедел 
жәрдем қызметкерлеріне тапсырған. 
Вокзалдың басқа жағынан өрт сөндіру 
автобаспалдағымен шатырдан бір кісі 
көшірілген.   

Қостанай ст. ЖПб және Қостанай 
қаласындағы ӘТЖК қызметкерлері  вокзал 
ғимаратының периметрі бойынша қоршап 
алған. Өртке арналған арнайы техника 
вокзалдың жан-жағынан орналасқан. 
40 минут ішінде  өрт шығу ошақтары 
оқшауланды.

Оқыту басшылары шартты өрт шығу 
орнына келген барлық қызметтердің жоғары 
деңгейде дайындығын атап өтті.

       
 Қостанай ст. ЖПб ІжСКТ

Қазақстан Республикасы Парламенті 
төртінші сессиясының жұмыс жоспарын 
іске асыру аясында Парламент 
Мәжілісінің Әлеуметтік-мәдени даму 
комитеті жақында «Рухани жаңғыру: 
қазіргі қазақ терминологиясы» ғылыми-
тәжірибелік конференциясын өткізді. 

Конференцияның өзектілігі Қазақстан 
Республикасының Тұңғыш Президенті 
Н.Ә.Назарбаевтың қазақстандықтардың 
қоғамдық санасын жаңғырту және рухани 
дамуы мәселелеріне қатысты сөздері мен 
мақалаларында бірнеше мәрте көтерілген 
«тілімізді терминологиялық тұрғыдан 
халықаралық деңгейге жақындату» 
қажеттілігіне негізделген.

Отандық терминологияның маңызды 
мәселелерін қазақ тілін дамыту және 
байыту тұрғысында талқылау Парламент 
Мәжілісінде оқылған баяндамалар мен 
сөйленген сөздердің басты тақырыбына 
айналды. А.Байтұрсынұлы атындағы 
Тіл білімі институтының директоры 
Е.Қажыбек, ғалым-терминолог, профессор 
Ш.Құрманбайұлы заманауи терминдерді 
қалыптастыру қағидаттарына, салалық 
терминдерді біріздендіру мен жүйелеу 
мәселелеріне баса назар аударып, жаңа 
қазақ әліпбиі негізінде терминдерді қолдану 
аясын одан әрі кеңейту қажеттілігіне 
тоқталды.

Пікірталас барысында аударма 
саласындағы қордаланған мәселелерге 
де баса назар аударылды. Атап айтқанда, 
Жоғарғы соттың судьясы Б.Мақұлбеков, 
Мәжіліс депутаты А.Смағұлов және 
заң ғылымының басқа да өкілдері заң 
жобаларындағы жұмыстардың сапасына 
ықпал ететін заңнама терминдері мен 
ұғымдарының дәл аударылмау фактілерін 
атап өтті.

Еліміздегі танымал ғалымдар 
атсалысып жатқан «Қазақ тіліндегі 100 жаңа 

оқулық» жобасын іске асыру барысындағы  
Ұлттық аударма бюросының тәжірибесі 
туралы Р.Кенжеханұлының баяндамасы 
жұртшылықтың қызығушылығын тудырды.

Депутат С.Абдрахманов ақпараттық 
кеңістікте жаңа терминдерді дұрыс 
қолданудағы журналистердің жауапты 
міндетіне баса назар аударды. 
Сонымен қатар конференцияны бірлесе 
ұйымдастырушы ретінде Тіл саясаты 
комитетіне ҚР Үкіметі бекіткен Қазақ тілі 
әліпбиін латын графикасына 2025 жылға 
дейін кезең-кезеңімен көшіру жөніндегі 
іс-шаралар жоспарын дер кезінде және 
сапалы орындау мәселесін назардан тыс 
қалдырмауды ұсынды.

Конференцияны қорытындылай келе, 
Комитет хатшысы депутат Б.Мамраев 
қазақ терминологиясын біріздендіру 
жұмыстары ғылыми сүйемелдеуді, сондай-
ақ Мәдениет және спорт, Білім және ғылым 
министрліктерінің жүйелі де тиімді  өзара 
әрекеттестігін күшейтуді талап ететіндігін 
атап өтті.

Іс-шараға Қазақстан Республикасы 
Парламентінің депутаттары, Президент 
Әкімшілігі мен Премьер-Министр 
Кеңсесінің жауапты қызметкерлері, 
Қазақстан Республикасы Үкіметінің 
жанындағы Республикалық терминология 
комиссиясының мүшелері, Қазақ тілі 
әліпбиін латын графикасына көшіру 
жөніндегі Ұлттық комиссия жанындағы 
жұмыс топтарының мүшелері, жетекші 
ғалымдар, мемлекеттік органдардың 
қызметкерлері, ұлттық компаниялар мен 
БАҚ өкілдері қатысты.

Конференцияның қорытындысы 
бойынша мемлекеттің тіл саясатын 
одан әрі жетілдіруге бағытталған қарар 
қабылданды.

Abai.kz  (11.04.2019 ж.)

Мемлекеттік тіл саясатын  
жетілдіру қажет Қ а з а қ с т а н 

Республикасы ІІМ Оқу 
орталығының (Қостанай 
қ.) қабырғасында арнайы 
алғашқы оқыту курсының 
тағылымдамашыларымен 
«Гендерлік саясат. Биліктегі 
әйелдер мен еркектердің 
арасындағы тепе-теңдік» 
тақырыбы арасында 
конференция өтті.

Жалпы гендірлік саясат 
әуел баста батыстағы 
феминистік қозғалыстан 
бастау алғаны бізге белгілі. 
Ал, дәстүрлі қазақ қоғамында 
ер адам мен әйелдер 
арасындағы теңдік, ежелден 
қалыптасқан өзара сыйластық, 
олардың арасында ешқандай 
кемсітушілік болған емес. Дегенмен, қазір 
біздегі гендерлік саясат біржақты сипат 
алғаны байқалады, яғни, гендерлік теңдік 
әйелдердің құқығын қорғау деп түсінуі 
басым.

Осыған орай, біз Оқу орталығымыздың 
қабырғасында арнайы алғашқы оқыту 
курсының 3-5 оқу взводтарының 
тағылымдамашылары арасында  
«Гендерлік саясат. Биліктегі әйелдер мен 
еркектердің арасындағы тепе-теңдік» 
тақырыбы бойынша конференция өткіздік.

Конференцияға қатысушы 
тағылымдамашылар «Гендерлік саясат» 
тақырыбы шегінде баяндамалар 
дайындап, арнайы алғашқы оқыту 
курсының тағылымдамашылары және 
Оқу орталығының оқытушылары құрамы 
алдында сөз сөйледі. Тағылымдамашылар 
дайындаған баяндамалар өте мазмұнды әрі 
мәнді, олар өз баяндамаларында гендерлік 
саясаттың не екендігін және гендер сөзінің 
шығу тарихын атап кетті. Сонымен қатар, 
Қазақстан Республикасының және де 
әлемдік статистиканың көрсеткіштерін 
пайыздық мөлшермен белгілеп, билік 

басындағы әйелдердің орны, олардың 
атқарып жатқан қызметтерінің тиімділігі 
әрі сапалығы жайында нақты цифрларды 
көрсетті.

Тындаушы аудитория тарапынан 
конференцияға қатысушы А. 
Мусин,      Д. Кенжебек, Д. Шакирова, М. 
Баймұхаметовтерге тақырып шегінде 
көптеген қызықты сұрақтар қойылды. 
Осындай іс-шаралар өткізе отырып, біз 
арнайы алғашқы оқыту курсында білім 
алып жатқан тағылымдамашылардың 
рухани жан-дүниелерін байыту, өмірілік 
көзқарастарын кеңейту мақсаттарын 
негізге қоямыз.  

Бұндай форматта өткізілген іс-шара 
тағылымдамашылардың жан-жақты білім 
алуларына, әйелдер мен ер азаматтардың 
билік басында тең тұруларына дұрыс сана-
сезімді қалыптастырады.

А. ДҮЙСЕНБАЕВА,
ҚР ІІМ Оқу орталығының 

(Қостанай қ.) 
Әлеуметтік және жалпы құқықтық

пәндер циклының бастығы
полиция аға лейтенанты

Гендерлік теңдік тақырыбында конференция өтті


